
Қарақалпақстан Республикасында жаслар менен ислесиў бағдарында 2025-жылда әмелге асырылған жумыслар бойынша

МАҒЛЫЎМАТ
"Жаслар балансы"н қәлиплестириў мақсетинде быйылғы жылдың январь-февраль айлары даўамында мәҳәлле жаслар жетекшилери тәрепинен ҳәр бир шаңараққа кирип жаслардың машқалалары ҳәм қызығыўшылықларын үйрениў арқалы 447 мың жаслар хатлаўдан өткерилди.
Тәрбиясы аўыр жасларды әскерий-ўатансүйиўшилик руўхында тәрбиялаў ҳәм олар менен мәнзилли ислесиў мақсетинде Нөкис қаласындағы Арқа-батыс әскерий округинде 10 күнлик арнаўлы бағдарлама тийкарында бир мәрте "Мәртлик мектеби" әскерий-ўатансүйиўшилик оқыўлары өткерилип, 100 жас қамтып алынды.

Социаллық қорғаўға мүтәж жаслардың машқаласын шешиў ҳәм турмыста өз орнын табыўға қаратылған зәрүр илажларды әмелге асырыў бойынша мәмлекетлик уйымлардың 427 республикалық, аймақлық-районлық басшыларына 9 088 жумыссыз жаслар атпа-ат бириктирилип, олардың машқалаларын үйрениў жумыслары алып барылмақта.
Қарақалпақстан Республикасында 7 672 жас 5057,8 гектар жер майданларын “мәҳәлле жетилиги” усынысы менен утып алды. Жер майданларын утып алған жасларды аўыл хожалығы бойынша билимлерге ийе болыуы мақсетинде Жаслар ислери агентлиги, “Агробанк” АТБның “Фермерлер мектеби”, “Суўшылар мектеби” ҳәм Қарақалпақстан аўыл хожалығы ҳәм агротехнологиялар институты менен биргеликте оқыў семинарлары шөлкемлестирилди.

2025-жыл июн айы ҳалатына 6 838 жас тәрепинен 4403,1 гектар жер майданларына 348 гектар баў-бақша егинлери, 73,4 гектар картошка, 897,8 гектар палыз, 184,3 гектар собықлы егинлер, 539,7 гектар майлы егинлер, 1880,6 гектар дәнли егинлер, 19 гектар бағ, 460,4 гектар басқа түрдеги егинлер егилди.

Нөкис районында "Үйши районы тәжирийбеси" енгизилип, 509 жумыссыз ҳәм рәсмий емес жаслардың дизими қәлиплестирилди. Соннан, 149 жаслардың бәнтлигин тәмийинлеўге жәрдем берилди.

Жаслардың бәнтлигин тәмийинлеў ҳәм жаслар арасында "қояншылық" ҳәм "қусшылық" тараўын раўажландырыў мақсетинде "Тақыятас районы тәжирийбеси" жолға қойылды. Жойбар шеңберинде Тақыятас районындағы 30 жумыссыз жасқа 331 қоян (ҳәр бир жасқа 11 қоян), 1 айлық азықлық ҳәм кетеклери субсидия тийкарында тапсырылды.

Сондай-ақ, "Тақыятас районы тәжирийбеси" тийкарында Нөкис районында 33 жасқа 264 нәсилли қоян берилди.

2025-жылдың 5 айы даўамында жәми 6 мың 18 жас "Жаслар дәптери"не киргизилип, усы күнге шекем 3 мың 419 жасқа (52,8%) әмелий жәрдемлер көрсетилди.

Аймақлық ҳәм районлық, қалалық "Жаслар дәптери" қорларынан жаслардың социаллық, экономикалық машқалаларын шешиў мақсетинде 7,9 млрд сум қаржы қаратылды.

Усы жылдың 14-январь күни "Ўатан қорғаўшылары күни" мүнәсибети менен "Ўатанға хызмет жоқары пазыйлет" темасында "Заковат" интеллектуаллық ойыны шөлкемлестирилди. Илажда ҳуқық қорғаў уйымлары ҳәм Қорғаныў басқармаларының 200 ге шамалас әскерий хызметкерлери қатнасты.

Илаж шеңберинде 11-январь күни Нөкис қаласы ҳәм Қоңырат районында ҳуқық қорғаў уйымлары ҳәм Қорғаныў басқармалары әскерий хызметкерлериниң қатнасыўында әскерий парад шөлкемлестирилип, 2 мыңнан аслам жаслар қамтып алынды.

Сондай-ақ, 14-январь күни "Ҳәсиретли ана" естелигине гүл қойыў мәресими шөлкемлестирилди.

- "Жаслардың бос ўақты - жетекшиниң жумыс ўақты" принципи тийкарында мәҳәлле жасларының бос ўақтын мазмунлы өткериўге қаратылған 4 мың 687 күнлик илажлар өткерилип, 150 мың жас қамтып алынды (орташа ҳәр бир жас 2-3 илажға тартылған).
Сондай-ақ, мектеплердиң спорт ҳәм белсендилер залы және компьютер ҳәм китапханаларында ҳәр күни саат 16:00 ден 23:00 ге шекем дөгерек ҳәм шынығыўлар жолға қойылып, ҳәр күни орташа 12 мыңнан аслам жаслардың бос ўақытлары мазмунлы шөлкемлестирилмекте;
- Барлық жоқары билимлендириў мәкемелеринде "Студентлер лигасы"н өткериў жолға қойылып, спорттың футбол, баскетбол, гандбол, волейбол, стол тенниси, шахмат ҳәм шашка түрлеринен жәми 2,2 мыңнан аслам студентлердиң қатнасыўында турақлы жарыслар шөлкемлестирилмекте. 

Мәҳәллелерде халықтың машқалаларын үйрениў ҳәм шешиў, бәнтлигин тәмийинлеў, кәмбағаллықты қысқартыў, миграциядағылар менен мәнзилли ислесиў сыяқлы бағдарларда алып барылып атырған жумыслардың жағдайын үйрениў ҳәм әмелий жәрдем көрсетиў мақсетинде усы жылдың 20-25-январь күнлери Республикалық жумысшы топар ағзалары Қарақалпақстан Республикасына жумыс алып барды.

Жаслар ислери басқармасы тәрепинен жаслардың бос ўақытларын мазмунлы шөлкемлестириў ҳәм оларды қоллап-қуўатлаў мақсетинде бир ҳәптелик реже бағдарламасы тийкарында 20-25-январь күнлери қала ҳәм районларда 50 жойбар ҳәм илажлар шөлкемлестирилип, 1,5 мыңнан аслам жаслар қамтып алынды.
Үгит-нәсиятлаў топарының ағзалары қатнасыўында "Миллий қәдириятлар," "Меҳир-мүриўбет ҳәм сақаўат" жойбарлары, "Ҳәким ҳәм жаслар" ушырасыўлары, "Сиз сүйген қаҳарманлар" жойбары, "Саламатлық ушын 5000 қәдем," шахмат, мини-футбол, стол тенниси, волейбол спорт жарыслары, "Заковат" интеллектуаллық ойынлары, "Жас китапқумар," "Зукко китапқумар" таңлаўлары, "Кинокарвони" жойбары шеңберинде "Азарт ақыбети" кинофильми көрсетилди.
Сондай-ақ, усы жылдың 20-31-январь күнлери аралығында Қарақалпақстан Республикасында Жаслардың машқалаларын үйрениў мақсетинде қала ҳәм районларда жаслар менен "Ашықтан-ашық сөйлесиў" ушырасыўлары шөлкемлестирилди. Ушырасыўларға жәми 1 500 ге шамалас жаслар қамтып алынды. Ушырасыў даўамында жаслар тәрепинен билдирилген усыныс ҳәм басламалар Республика ишки топарына усынылды.
Усы жылдың 27-февраль күни "Бос жумыс орынлары" мийнет ярмаркасы, "Бизнес саяхат" ҳәм "Бизнес марафон" мотивациялық тренинги шөлкемлестирилди.

Соның ишинде,

Нөкис қаласында жайласқан "Ақ қус" комплексиндеги арнаўлы павильонда жоқары оқыў орынларын питкерип атырған қарақалпақстанлы студентлердиң ўәлаятлар ҳәм Ташкент қаласында бәнтлигин тәмийинлеў мақсетинде "Бос жумыс орынлары" мийнет ярмаркасы шөлкемлестирилди.

Нөкис қаласында жайласқан "Ақ қус" комплексиндеги отаўда Жаслар ислери агентлиги ҳәм "Жаслар-келешегимиз" қоры менен биргеликте "Бизнес марафон" мотивациялық тренинги өткерилди.
Бизнес тренингте елимизде белгили ҳәм көп жыллық тәжирийбеге ие, елимизде ҳәм сырт елде табысқа ерискен исбилермен ҳәм бизнес тренерлер, 600 жоқары оқыў орынларының питкериўши студентлери ҳәм исбилерменликке қызығыўшы жаслар қатнасты.
Атап айтқанда, Хайрулла Саттаров - "Жаслар - келешегимиз" қорының атқарыўшы директоры, Муҳаммад Али Ешонқулов - "Юксалиш" жеке меншик мектеплериниң тийкарын салыўшысы, Бобир Оқилхонов - Миссед.цом ҳәм Жафтон.цом компаниясының тийкарын салыўшысы, Лазиз Адҳамов - САП компаниясының Өзбекстандағы саўда директоры, "БООКЦАФЕ" ҳәм "Топ Цонтрацт" тийкарын салыўшысы, Тамилла Қурбонова - 20 жыллық тәжирийбеге ие финанслық эксперт. 

Сондай-ақ, Нөкис қаласындағы "ИМЗО" бренди астында ислеп шығарылып атырған пластик айна ҳәм есиклер, "Нукус лак бояўлары" ҳәм "Нукус ССП Технопарк" кәрханаларына "Бизнес саяхат" шөлкемлестирилди.

Сапар даўамында қатнасыўшылар кәрхана тарийхы, табыс факторлары, өндирис процесслери, өнимлер түрлери, технология ҳәм әсбап-үскенелердиң жумыс процеси менен таныстырылды. Илажға 100 жоқары оқыў орынларының питкериўши студентлери қатнасты.

Сондай-ақ, усы жылдың 27-февраль ҳәм 12, 27-март күнлери Нөкис қаласында, 28-февраль Әмиўдәря, 3-март Беруний, 6-март Бозатаў, Кегейли, Қараөзек районларында, 14-март Қанлыкөл, 17-март Мойнақ, Төрткүл, Нөкис районларында, 25-март Тахтакөпир, 28-март Хожели, 2-апрель Шоманай, 4-апрель Шымбай районында "Бизнес марафон" ҳәм "Бизнес саяхат" жойбарлары шөлкемлестирилип, 1 мың 200 жас қамтып алынды.
Усы жылдың 28-февраль күни Әмиўдәря районында жайласқан "Чайкул" АПЖ аймағында "Жасыл мәкан" улыўма миллий жойбары шеңберинде терек нәллерин егиў илажы шөлкемлестирилип, онда 2 гектар жер майданына 1 400 дана алмурт ҳәм алма нәллери егилди. Жойбарда 150 ден аслам кеўилли жаслар ҳәм мәҳәлле жаслар жетекшилери қатнасты.

"Жасыл мәкан" улыўма миллий жойбары шеңберинде Жаслар агентлиги системасы хызметкерлери ҳәм волонтёрлар тәрепинен 300 мийўели ҳәм 10 163 саяманлы нәллер егилди. 11 265 терек ақланды ҳәм форма берилди. Сондай-ақ, 9 бағ қурылып, 40 социаллық қорғаўға мүтәж халықтың ҳалынан хабар алынды.
2025-жыл 15-16-март күнлери улыўма халықлық қайырқомлық хашары шеңберинде 1 мың 200 ге шамалас жаслардың қатнасыўында "Таза қала" абаданластырыў акциясы шөлкемлестирилди.

Акция даўамында 5 қойымшылық ҳәм 3 зыярат етиў орынлары тәртипке келтирилди, 92 көше, 80 салма ҳәм 32 ақаба суў обектлери тазаланды ҳәм абаданластырылды.

Усы жылдың 20-март күни Нөкис қаласы "Дослық" каналының бойында "Қәдириятларың мәңги болсын, Наўрыз!" сүрени астында Наўрыз сейиллери өткерилди. Байрам илажларына жәми 5 мыңнан аслам жаслар қамтып алынды.
Сейил даўамында "Қәдирият ҳәм жаслар" жойбары, миллий ойынлар фестивальы, варраклар сейили, миллий кийимлер көргизбелери шөлкемлестирилди. Сондай-ақ, усы жылдың 15-19-март күнлери барлық районларда "Қәдирият ҳәм жаслар" жойбары өткерилип, 20 мыңнан аслам жаслар қамтып алынды.

Усы жылдың 4-апрель күни Республикалық қан қуйыў орайында "Ҳеш бир перзент кесел болмасын" сүрени астында қан тапсырыў акциясы шөлкемлестирилди. Илажда 150 ге шамалас жаслар қатнасты.
Усы жылдың 5-апрель күни "Жасыл мәкан" жойбары шеңберинде "Жасыл тәбият - жаслар басламасы" сүрени астында акция шөлкемлестирилди. Акция шеңберинде 16 мәҳәлледеги 40 жалғыз ҳәм кем тәмийинленген социаллық қорғаўға мүтәж шаңарақлардың қыйтақ жерлери 170 волонтёр жаслар тәрепинен абаданластырылып, 400 мийўе нәли егилди.
Сондай-ақ 3-7-июнь күнлери Ташкент қаласында өткерилген “Жаслар ҳаўазы” фестивалының финал басқышында 4 жерлесимиз сыйлы орынларды қолға киритти (1-орын 3 еў, 3-орын 1 еў). 

Усы жылдың 16-май күни Қарақалпақстанда санлы “Жасыл” басламалар ҳәптелиги жойбары шеңберинде “Глобал жаслар фестивалы 2025” иләжи өткерилди. Оған 11 шет мәмлекетлер ҳәм Өзбекстан ўәләятларынан 48 делегация ағзалары қатнасты. 

Сондай-ақ, усы жылдың 9-июнь күни Қоңырат районында Қарақалпақстан Республикасы Жоқарғы Кеңесиниң Баслығы А.Орынбаевтың жаслар менен ушырасыўы ҳәм ушырасыў шеңберинде жаслар мийнет ярмаркасы шөлкемлестирилди. Илажға 500 жас қамтып алынды.
Усы жылдың 10-июнь күни Нөкис қаласындағы көркем өнер сарайында Қарақалпақстан Республикасы Министрлер Кеңесиниң Баслығы Ф.Ермановтың жаслар менен ушырасыўы шөлкемлестирилди. Илажға жәми 470 жас қамтып алынды.

Сондай-ақ, 12-июнь күни "30-июнь Жаслар күни" мүнәсибети менен Нөкис қаласындағы "Ғарезсизлик" майданшасында гала коньцерт шөлкемлестирилди. Концертке жәми 20 мыңнан аслам жаслар қатнасты.
